
varadavallabhasatotram

વરદવલ્લભસતોત્રમ્ અથવા ચતુઃશ્લોકી

યત્પદામ્ભોરુહધ્યાનવિધ્વસ્તાશેષકલ્મષઃ ।
વસ્તુતામુપયાતોઽહં યામુનેયં નમામિ તમ્॥
કાન્તસ્તે પુરુષોત્તમઃ ફણિપતિઃ શય્યાઽઽસનં વાહનં
વેદાત્મા વિહગેશ્વરો જવનિકા માયા જગન્મોહિની ।
બ્રહ્મેશાદિસુરવ્રજસ્સદયિતઃ ત્વદ્દાસદાસીગણઃ
શ્રીરિત્યેવ ચ નામ તે ભગવતિ બ્રૂમઃ કથં ત્વાં વયમ્॥ ૧॥
યસ્યાસ્તે મહિમાનમાત્મન ઇવ ત્વદ્વલ્લભોઽપિપ્રભુ-
ર્નાલં માતુમિયત્તયા નિરવધિં  નિત્યાનુકૂલં સ્વતઃ ।
તાં ત્વાં દાસ ઇતિ પ્રપન્ન ઇતિ ચ સ્તોષ્યામ્યહં નિર્ભયો
લોકૈકેશ્વરિ ! લોકનાથદયિતે ! દાન્તે દયાન્તે વિદન્॥ ૨॥
ઈષત્ત્વત્કરુણાનિરીક્ષણસુધાસન્ધુક્ષણાદ્રક્ષ્યતે
નષ્ટં પ્રાક્તદલાભતસ્ત્રિભુવનં સમ્પ્રત્યનન્તોદયમ્ ।
શ્રેયો નહ્યરવિન્દલોચનમનઃ કાન્તાપ્રસાદાદૃતે
સંસૃત્યાક્ષરવૈષ્ણવાધ્વસુ નૃણાં સમ્ભાવ્યતે કર્હિચિત્  ॥ ૩॥
શાન્તાનન્તમહાવિભૂતિપરમં યદ્બ્રહ્મરૂપં હરે-
ર્મૂર્તે બ્રહ્મ તતોઽપિ યત્પ્રિયતરં રૂપં યદત્યદ્ભુતમ્ ।
યાન્યન્યાનિ યથાસુખં વિહરતો રૂપાણિ સર્વાણિતાન્-
યાહુઃ  સ્વૈરનુરૂપરૂપવિભવૈર્ગાઢોપગૂઢાનિ તે॥ ૪॥
આકારત્રયસમ્પન્નામાર્વિન્દનિવાસિનીમ્  ॥
અશેષજગદીશિત્રીં  વન્દે વરદવલ્લભામ્॥ ૫॥
ઇતિ શ્રીમદ્યામુનમુનિવિરચિતં શ્રીવરદવલ્લભસતોત્રં સમ્પૂર્ણમ્ ।
અથવા ઇતિ શ્રીમદ્યામુનમુનિવિરચિતા ચતુઃશ્લોકી સમાપ્તા ।
NA

